
ସୁମିତ୍ରା ଗର୍ଭରୁ ଜାତ । ହୋଇଲେ ସେ ବେନିସୁତ ।

ଶୁଦ୍ଧସୁବର୍ଣ୍ଣ ଶରୀର ।  ଅତି ମଧୁର ।

ଦେଖି ଦଶରଥ ତୋଷ ।  ରାଇଲେ ଦ୍ୱିଜ ବିଶେଷ ।

ଅଶ୍ୱ ଗଜ ଗାବ ଦାନ ।  ଦେଲେ ହିରଣ୍ୟ ।

ହେଲା ହାଟ ତୁଠ ଜୂର ।  ନେଲେ ସେ ଇତର ନର ।

ଦେବତାମାନଙ୍କୁ ତୋଷ ।  କରି ସନ୍ତୋଷ ।

କରାଇଲେ ନୃତ୍ୟ ଗୀତ ।  ଉତ୍ସବ ହେଲା ବହୁତ ।

ଦୁନ୍ଦୁଭୀ ବାଜେ ସ୍ୱର୍ଗରେ ।  ହୃଷ୍ଟ ଅମରେ ।

କଲେକ ନାଭି ଛେଦନ ।  ସୁଗନ୍ଧ କଲେ ଲେପନ ।

ଉଷ୍ଣଜଳରେ ଯେ ସ୍ନାନ ।  କଲେ ବହନ ।

ଶ୍ରୀଅଙ୍ଗ ପୋଛି ବସନ ।  କରାଇଲେ କ୍ଷୀରପାନ ।

ରତ୍ନଦୋଳି ପରେ ତୋଳି ।  ଶୁଆନ୍ତି ବାଳୀ ।

ଯେବଣ ରାମଚରଣ ।  ସକଳ ଲୋକ ଶରଣ ।

ସେ ପ୍ରଭୁ ଜନମ ଆସି ।  ଭଣିଲେ ବିଶି ।



ସପ୍ତମ ଛାନ୍ଦ 

ପଞ୍ଚୁଆତି ଷଷ୍ଠୀଘର ଉତ୍ସବ ଗଲା ।  ଏକବିଂଶ ଦିବସ ପ୍ରବେଶ ହୋଇଲା ।

ବଶିଷ୍ଠ ଆଦି ସକଳ ବ୍ରାହ୍ମଣଗଣ ।  ଦଶରଥ କରାଇଲେ ନାମ କରଣ ।

ରାମନାମ ଜ୍ୟେଷ୍ଠର ଭରତ କନିଷ୍ଠ ।  ବିଚାରିଣ ନାମ ଦେଲେ ମୁନି ବଶିଷ୍ଠ ।

ସୁଲକ୍ଷଣ ଦେଖି ଲକ୍ଷ୍ମଣ ନାମ ଦେଲେ ।  ଶତ୍ରୁଘନ ତାଙ୍କ ସାନୁଜକୁ ବୋଇଲେ ।

ଦିନୁ ଦିନୁ ବଢ଼ିଲେ ସେ ଚାରିନନ୍ଦନ ।  ଦେଖି ଦଶରଥ ରାଜା ଆନନ୍ଦ ମନ ।

ପାଳନ୍ତି ଦୋଳୀରେ ସୁତ ଗାଇଣ ଗୀତ ।  ବଜାନ୍ତି ଯୁବତୀ ବୀଣା ବାଦ୍ୟ ନିରତ ।

ଗୁଲୁଗୁଚାରେ ଅଧରୁ ବହଇ ନାଳ ।  ଝାଳବିନ୍ଦୁ ଗଳିତ ଶ୍ରୀମୁଖମଣ୍ତଳ ।

କମଳଦଳ ଲୋଚନୁ ବହେ କଲ୍ଲଳ ।  ଝୁଲିବାରେ ଧ୍ୱନି କରେ ମେଖଳାମାଳ ।

କୁଟିଳ କୁନ୍ତଳମାଳ ମୁକୁତା ଫଳ ।  ବାଜିଣୀ ନୂପୁର ବାଜେ ଚରଣ ତଳ ।

କଚଟୀ ବାହୁଟୀ ହେମସୂତ୍ରେ ଛନ୍ଦଣୀ ।  କଟିତଟେ ପୀତାମ୍ବର ସୁମଣିଶ୍ରେଣୀ ।

ଆଣ୍ଠୁଆଇ ଭରା ଦେଇ ପୁଣ ଉଠନ୍ତି ।  କେତେବେଳେ କାନ୍ଦି ଧରଣୀରେ ପଡ଼ନ୍ତି ।

ଯୁବତୀ ବେଢ଼ି ନଚାନ୍ତି ବଜାଇ ତାଳି । କରି ଶାବକ ମଣ୍ତି କି କରନ୍ତି କେଳି ।

ଚାରିକୁମରେ ଯେ ଧୂଳି ଖେଳେ ତତ୍ପର ।  ଲୀଳାଭାବେ ଆବୋରନ୍ତି ବାଲି ନଅର ।

ପାଞ୍ଚବରଷ ପୂରନ୍ତେ ହୁଏ କୁମର ।  ଆରୋହଣ କଲେ ଅଶ୍ୱ ଗଜ ନିକର ।

ସୁବେଶେ ବଳିଲା ଚିତ୍ତ ହୋଇଲା ଧୀର ।  ସମସ୍ତଗୁଣେ ନିପୁଣ ବିରଙ୍କବର ।

ଶୁକ୍ଳପକ୍ଷ ଚନ୍ଦ୍ର ପ୍ରାୟ ବଢ଼ନ୍ତି ରାମ ।  ଚୂଡ଼ାଦି ବେନି ପାଞ୍ଚ କଲେ ବ୍ରତକର୍ମ ।

ପଢ଼ିଲେ ବେଦ ପୁରାଣ ଶାସ୍ତ୍ରାଆଗମ ।  ଦଣ୍ତା ଖଣ୍ତା ଧନୁର୍ବିଦ୍ୟା କ୍ଷତ୍ରିୟ ଧର୍ମ ।

ବଶିଷ୍ଠଙ୍କଠାରୁ ଶିକ୍ଷା କଲେ ସକଳ ।  ତପ୍ତଋତୁ ରବି ପ୍ରାୟ ତେଜ ପ୍ରବଳ ।

		 ଏ ପୃଷ୍ଠାଟି ୧୩ ନଭେମ୍ବର ୨୦୨୨ ଦିନ ୧୮:୦୮ ବେଳେ ବଦଳାଯାଇଥିଲା ।
	ଏହି ଲେଖା  କ୍ରିଏଟିଭ କମନ୍ସ ଆଟ୍ରିବୁସନ/ସେଆର ଏଲାଇକ ଲାଇସେନ୍ସରେ ରଖାଯାଇଛି;
ଆହୁରି କିଛି ନୀତି ମଧ୍ୟ ଥାଇପାରେ ।
ଅଧିକ ଜାଣିବା ପାଇଁ ବ୍ୟବହାର କରିବାର ନିୟମ ସବୁ ଦେଖନ୍ତୁ ।

